
Sonraíocht Phoist
Oifigeach Cléireachais – Clárúchán
	 
Maidir le CORU 
Rialaíonn CORU gairmithe sláinte agus cúraim shóisialaigh. Is é ár ról an pobal a chosaint trí iompar gairmiúil, oideachas, oiliúint agus inniúlacht ardchaighdeáin a chur chun cinn le clárú reachtúil na ngairmithe sláinte agus cúraim shóisialaigh. Bunaíodh CORU faoin Acht um Ghairmithe Sláinte agus Cúraim Shóisialaigh, 2005 (arna leasú). Tá sé comhdhéanta den Chomhairle um Ghairmithe Sláinte agus Cúraim Shóisialaigh agus na Boird Chlárúcháin, ceann do gach gairm a ainmnítear san Acht.

Is iad na Gairmithe ainmnithe faoin Acht bithcheimiceoirí cliniciúla, comhairleoirí, bia-eolaithe, radharceolaithe urghnamha, eolaithe míochaine, teiripeoirí ceirde, optaiméadraithe, ortoptaigh, teiripeoirí fisiceacha, fisiteiripeoirí, coslianna, síceolaithe, síciteiripeoirí, teiripeoirí radaíochta, radagrafaithe, oibrithe cúraim shóisialaigh, oibrithe sóisialacha agus teiripeoirí urlabhra agus teanga. Amach anseo, féadfaidh an tAire Sláinte gairmeacha eile a chur leis le go mbeidh siad rialaithe ag CORU.

Cosaint Sonraí 

Déanfaidh CORU aon sonraí pearsanta a chuirfidh tú faoina bhráid i dtaca le hiarratas ar an ról seo a phróiseáil de réir an Rialacháin Ghinearálta maidir le Cosaint Sonraí (RGCS) agus de réir na nAchtanna um Chosaint Sonraí, 2018. Coimeádfar na sonraí ar feadh tréimhse nach faide ná mar is gá chun na críocha ar chucu a phróiseáiltear na sonraí sin, agus coimeádfar iad ar bhealach a chinnteoidh slándáil iomchuí na sonraí, lena n-áirítear próiseáil neamhúdaraithe nó neamhdhleathach sonraí. 

Má éiríonn le d’iarratas don ról seo, leanfar de do shonraí pearsanta a phróiseáil de réir chúis shonraithe an fholúntais ar chuir tú isteach air, agus ní choinneofar do shonraí níos faide ná mar is gá. Má éiríonn le d’iarratas agus má ghlacann tú le tairiscint fostaíochta le CORU, leanfar de do shonraí pearsanta a phróiseáil de réir Bheartas Bainistíochta Comhad Pearsanra CORU. 

Féadfaidh CORU na sonraí a chuir tú ar fáil ar an bhfoirm iarratais a nochtadh d'fhoinsí seachtracha ar na cúiseanna seo a leanas; i gcás ina bhfuil measúnóir seachtrach ag cabhrú leis an ngearrliostú nó le linn agallaimh don phost ar chuir tú isteach air, agus d'iniúchóirí inmheánacha agus seachtracha. 












Riachtanais Saoránachta:

Is gá d’iarrthóirí na critéir seo a leanas a chomhlíonadh:

a) A bheith ina shaoránach nó ina saoránach den Limistéar Eorpach Eacnamaíoch (an LEE). Is iad na tíortha atá sa Limistéar Eorpach Eacnamaíoch ná Ballstáit an Aontais Eorpaigh mar aon leis an Íoslainn, Lichtinstéin, agus an Iorua; nó
b) A bheith ina shaoránach nó ina saoránach den Ríocht Aontaithe (an RA); nó
c) A bheith ina shaoránach nó ina saoránach den Eilvéis de bhun an chomhaontaithe idir an AE agus an Eilvéis maidir le saorghluaiseacht daoine; nó
d) A bheith ina dhuine nó ina duine nach saoránach den Limistéar Eorpach Eacnamaíoch a bhfuil víosa stampa 4 aige nó aici: * nó
e) A bheith ina dhuine nó ina duine ar dámhadh cosaint idirnáisiúnta air nó uirthi faoin Acht um Chosaint Idirnáisiúnta 2015 nó aon bhall teaghlaigh atá i dteideal fanacht sa Stát de thoradh athaontú teaghlaigh agus a bhfuil víosa stampa 4 aige nó aici; nó
f) Saoránach nach saoránach LEE é nó í ar tuismitheoir é nó í a bhfuil leanbh cleithiúnach aige nó aici agus atá ina chónaí nó ina cónaí i mBallstát LEE nó sa Ríocht Aontaithe nó san Eilvéis agus a bhfuil víosa Stampa 4 aige nó aici.

*Tabhair faoi deara go bhfuil víosa 50 TEU, a tháinig in ionad Stampa 4EUFAM tar éis Brexit, inghlactha mar choibhéis Stampa 4.
































Cuspóir an Phoist:
Tá sé i gceist ag CORU Oifigeach Cléireachais a earcú chun an Aonaid Clárúcháin. Tá an tAonad Clárúcháin comhdhéanta de dhá rannóg, an Rannóg Aitheantais agus an Rannóg Clárúcháin. Déanann an Rannóg Aitheantais measúnú ar gach iarratas ar aitheantas do cháilíochtaí ó lasmuigh den Stát. Bíonn an Rannóg Clárúcháin ag plé le hiarratais uathu siúd atá cáilithe in Éirinn agus uathu siúd a bhfuil aitheantas faighte acu dá gcáilíocht. 

Beidh an tOifigeach Cléireachais, agus é/í ag tuairisciú don Oifigeach Feidhmiúcháin agus don Ardoifigeach Feidhmiúcháin, freagrach as tacaíocht riaracháin a chur ar fáil trí phróisis a leanúint agus a chothabháil agus déileáil le hiarratais ar Aithint/Clárú gairmithe. 

Príomhchúraimí:
· Riarachán ginearálta lena n-áirítear freagairt na bhfón agus a bheith ag plé le ríomhphoist agus post i gcomhréir le beartas bainistíochta fiosruithe CORU
· Iarratais a fhíorú agus a phróiseáil go tráthúil de réir riachtanais reachtúla
· Gach córas bainistithe taifead/comhdaithe iarratasóra agus taifid bhunachar sonraí a chothabháil de réir próisis na rannóige
· Cabhrú le cinntí na mbord clárúcháin a sheachadadh de réir riachtanais agus amlínte reachtúla
· Scuainí iarratas a bhaineann le gairm amháin nó níos mó a chomhordú go tráthúil de réir mar a tharmligeann/a leithdháileann an tOifigeach Feidhmiúcháin iad 
· Gníomhú ar aiseolas ó na hOifigigh Feidhmiúcháin agus ón bhfoireann bhainistíochta
· Tacaíocht ghinearálta riaracháin a sholáthar lena n-áirítear comhfhreagras ginearálta a dhréachtú, tuarascálacha, scarbhileoga, tuarascálacha bunachar sonraí agus aon fhaisnéis eile a theastaíonn a ullmhú de réir mar is gá
· Miontuairiscí cruinnithe a ghlacadh de réir mar is gá
· A chinntiú go gcomhlíontar na riachtanais maidir le Cosaint Sonraí
· Déileáil le gnáthfhiosruithe agus gearáin agus ag an am céanna seirbhís ardchaighdeáin a sholáthar do chustaiméirí
· Athbhreithniú críochnúil a dhéanamh ar dhoiciméadú an iarratasóra maidir le heisceachtaí iarratasóra, agus faisnéis chruinn a ullmhú lena cur i láthair do bhoird chlárúcháin chun cur ar chumas an bhoird cinneadh clárúcháin a dhéanamh.
· Doiciméid a bhaineann leis an iarratasóir a ullmhú le haghaidh pacáistí cruinnithe do bhoird chlárúcháin agus do chruinnithe Coiste, tuarascálacha agus páipéir bheartais a fhorbairt faoi mhaoirseacht agus faoi threoir na nOifigeach Feidhmiúcháin
· Tuiscint chríochnúil a fhorbairt ar reachtaíocht rialaithe (An tAcht um Ghairmithe Sláinte agus Cúraim Shóisialaigh (arna leasú) agus Fodhlíthe), treoracha ón AE agus beartas rialtais a bhaineann leis an réimse freagrachta a bhaineann leis/léi go sonrach.
· Cabhrú le Tuarascálacha Bliantúla, Pleananna Corparáideacha, Fógraí, Comhfhreagras, Beartais, agus foilseacháin chorparáideacha eile a tháirgeadh de réir mar is gá
· Tabhairt faoin bpróiseas oiliúna le bheith i do Theagmhálaí Idirchaidrimh leis an mBiúró Náisiúnta Grinnfhiosrúcháin chun riar na n-iarratas ar ghrinnfhiosrúchán a chur ar fáil don NVB chomh maith le comhfhreagras leantach ábhartha
· Próisis a riar agus deiseanna chun feabhas a chur ar phróisis a aithint nuair is gá
· Páirt iomlán a ghlacadh in aon tionscnaimh trasfheidhme ó am go chéile




· Páirt iomlán a ghlacadh sa chóras bainistíochta agus forbartha feidhmíochta, chomh maith le tairbhe a dhéanamh don chóras sin
· Aon tasc eile a dhéanamh de réir mar a éilíonn do Bhainisteoir Líne, do Cheann Roinne nó an Príomhfheidhmeannach ó am go chéile

Cáilíochtaí agus Taithí Bhunriachtanach:
· Tá ar a laghad bliain de thaithí ábhartha ar an riarachán riachtanach.
· Oideachas go leibhéal na hardteistiméireachta (nó a chomhionann) le cáilíocht ábhartha eile. 

Scileanna/tréithe bunriachtanacha:
· Mionchruinneas den scoth.
· Scileanna idirphearsanta agus cumarsáide den chéad scoth. 
· A bheith in ann aiseolas a fháil agus a chur i bhfeidhm, chomh maith le haiseolas a chur ar fáil ar bhealach táirgiúil.
· Scileanna maithe eagrúcháin agus an cumas obair a dhéanamh de réir spriocdhátaí teanna.
· Cumas ualaí oibre a bhainistiú agus a chur in ord tosaíochta go héifeachtach.
· Tá solúbthacht agus inoiriúnaitheacht tábhachtach.
· Scileanna seirbhíse do chustaiméirí inléirithe.
· Táthar ag súil le cumas oibriú le rúndacht agus discréid go hardleibhéal.
· Tá eolas agus tuiscint chríochnúil ar phróisis agus ar threalamh oifige tábhachtach.
· Tá inniúlacht ar ríomhaire pearsanta ríthábhachtach. 

Critéir Inmhianaithe
· Eolas ar CORU agus ár gcuid oibre.
· Taithí ar obair phróisis laistigh de chreat reachtúil agus ar spriocdhátaí reachtúla.
· Taithí ag obair d'eagraíocht chomhchosúil.

Cuirfear toradh an agallaimh in iúl d’iarrthóirí suas le 5 lá oibre tar éis lá na n-agallamh, agus measfar gurb é an chéad lá an lá tar éis na n-agallamh. 

Is dócha go mbeidh agallaimh fhíorúla don phost seo ar siúl i mí an Mhárta 2026.

Beidh obair chumaisc ar fáil ach an tréimhse phromhaidh a chur i gcrích go rathúil ar dtús.

Chun eolas a fháil ar ár mbeartas maidir le Socruithe Réasúnta, cliceáil anseo.

Painéil
Féadfar painéal a bhunú ón gcomórtas seo. Mar is gnáth, beidh painéil i bhfeidhm ar feadh 6 mhí.








Beidh teorainneacha painéil i bhfeidhm - Má thairgtear post d’iarrthóir agus má dhiúltaíonn sé, déanfar
é a bhaint den phainéal agus de phainéil eile ar a ndearna sé iarratas sa
comórtas. 


Tá an tsonraíocht phoist seo beartaithe le bheith ina treoir bhunúsach maidir le raon feidhme agus freagrachtaí an phoist; féadfar í a athbhreithniú agus a leasú ar bhonn rialta de réir mar is gá.

